
QORTI TAL-MAGISTRATI (MALTA)

MAGISTRAT DR.
CONSUELO-PILAR SCERRI HERRERA

Seduta tad-29 ta' Marzu, 2007

Awviz Numru. 52/2004

Costa Brava Company Limited.
\Y

Dormax Promotional Printing Limited.

[I-Qorti;

Rat illi s-socjeta attrici pprezentat avviz fir-registru ta’ din
iI-Qorti nhar it-28 ta’ Jannar 2004 fejn talbet lil Qorti
tikkundanna lis-socjeta konvenuta thallasha s-somma ta’
tlett elef disgha mija sitta u hamsin lira u zewg centezmi
Maltin (LM3,956.02) rapprezentanti prezz ta’ merkanzija
mibjugha u kkonsenjata lilha liema prezz nagset li thallas
minkejja diversi interpellanzi.

Bl-imghaxijiet mid-dati tal-fatturi relattivi u bl-ispejjes.

Rat in-nota ta’ eccezzjonijiet tas-socjeta konvenuta
pprezentata fir-registru ta’ din il-Qorti nhar is-26 ta’ Lulju
2004 fejn eccepiet illi:-

1. Preliminarjament hija mhiex il-legittimu
kontradittrici u ghalhekk ghandha tigi liberate mill-
osservanza tal-gudizzju.

2. llli bla pregudizzju ghas-suespost it-talba
attrici hija preskritta ai termini tal-artikolu 2156(f) tal-Kodici
Civili.

3. [lli fil-mertu u bla pregudizzju ghas-suespost
it-talba attrici hija nfondata fil-fatt u fid-dritt.

4. llli ai termini tal-artikolu 23 tal-Kodici tal-
Kummerc, is-socjeta attrici ghandha tesebixxi I-kotba tal-
kummerc taghha li jivverifikaw il-kreditu pretiz mill-istess
socjeta.

5. Salv eccezzjonijiet ulterjuri.
Rat |-atti kollha tal-kawza inkluz id-dokumenti ezebiti.

Semghet il-partijiet jittrattaw |-kawza odjerna quddiemha u
jirrimettu ruhhom ghall-atti processwali u dan wara li din I-
istess kawza kienet giet assenjata lilha nhar |-1 ta’ Frar
2007.

Ikkunsidrat.

llli mill-fatti li johorgu mill-atti tal-kawza jirrizulta illi s-
socjeta attrici kienet bieghhet lis-socjeta Dormax
Company Limited (ara Il-invoices relattivi immarkati bhala
Dok. AG1l sa Dok. AG8 rispettivament) merkanzija
konsistenti £ T-Shirts u i I-istess socjeta attrici baqghet
ma thalsitx taghha u kien ghalhekk li giet istitwita din il-
kawza. Is-socjeta attrici geghda tallega illi ghal din il-
konsenja ghandha twiegeb is-socjeta konvenuta odjerna.

llli nhar is-26 ta’Jannar 2005 xehed Alfred Grech, direttur
tas-socjeta attrici u pprezenta tmien (8) dokumenti, liema
dokumenti gew immarkati bhala Dok. AG1 sa Dok. AG8

rispettivament. Dawn id-dokumenti jindikaw diversi
konsenji ta’ T shirts mis-socjeta attrici lis-socjeta Dormax
Company Limited, u li fil-maggor parti saru bejn il-perjodu
tat-23 ta’ Frar 1999 u s-17 ta’ Settembru 1999. L-istess
xhud esebixxa ukoll dokument iehor u cioe statement
dettaljat li gie markat bhala bhala Dok. AG9 mahrug fuq
Is-socjeta konvenuta odjerna u kkonferma |i s-socjeta
konvenuta gatt ma ghamlet pagament akkont tul dan il-
perijodu kollu.

Spjega li fid-9 ta’ Awissu 2002 huwa kien iltaga’ ma
Clifford Micallef, direttur tas-socjeta konvenuta dwar din il-
pendenza. F’din il-laggha dan ix-xhud stgarr li Micallef
kien irrikonoxxa d-debitu dovut mill-kumpanija minnu
rapprezentata pero l-istess Micallef kien stqarr li huwa
ghan-nom tas-socjeta Stikki Labels kellu jiehu xi flus
minghand socjeta ohra bl-isem Carant Trading li taghha d-
diretturi tas-socjeta attrici huma ukoll diretturi. Ghalhekk
peress illi kien hemm konnessjonijiet bejn dawn iz-zewg
kumpaniji Micallef xtaq li jkun hemm tpaccija.

[lli minn ricerka li ghamel dan ix-xhud irrizultalu li s-socjeta
Carant Trading verament kienet debitrici ta-socjeta Stikki
Labels fl-ammont ta’ LM682.10 u mhux ta’ Lm3,000 kif
kien iddikjara Micallef waqt [-inkontru [|i kien sar
bejniethom fid-9 ta’ Awissu, 2002. Fil-11 ta’ Dicembru
2003 dan ix-xhud baghat email indirizzata lil Clifford u
infurmah li kien lest li jacetta li mill-hlas li jsir mis-socjeta
konvenuta lis-socjeta attrici huwa ihallas dak dovut mis-
socjeta Carant Trading lis-socjeta Stikki Labels. Minkejja
din I-email, ix-xhud Alfred Grech jikkonferma li I-ebda hlas
ma sar mis-socjeta konvenuta.

i nhar it-18 ta’ Mejju 2005 xehed James Clifford
Micallef rapprezentant ta-socjeta konvenuta, u
ikkonferma li verament kien sar dan I-inkontru imsemmi
mix-xhud Alfred Grech u dan dwar il-kontijiet li kien hemm
pendenti mertu tal-kawza. Qabel ukoll ma dak li gal dwar
il-flejjes li kellha tiehu is-socjeta Stikki Labels minghand is-
socjeta Carant Trading pero kkonferma li l-ammont pretiz
mis-socjeta attrici minghand is-socjeta konvenuta ma
kienx korrett.

llli nhar it-12 ta’ Ottubru 2005 xehdet Nathalie Farrugia in
rapprezentanza tar-Registratur tal-Kumpaniji u spjegat illi
s-socjeta D.P. Company Limited ma kienitx ghadha ged
topera u li din kienet giet diviza fi tlett socjetajiet ohra
fosthom dik konvenuta. Hija esebiet id-dokumentazzjoni
relattiva ghal tali divizjoni.

[lli minn ezami tad-dokument mizmum mar-Registratur tal-
Kumpaniji u cioe mill-Memorandum and Articles of
Association jirrizulta li s-socjeta konvenuta assumiet id-
debitu li kellha s-socjeta Dormax Press Company Limited
fir-rigward ta' trade creditors ohra fl-ammont ta’
Lm2111,891.00.

Ikkunsidrat ulterjorment.

[I-Qorti hija tal-fehma |i ghandha I|-ewwel titratta |-
eccezzjoni sollevata mis-socjeta konvenuta u cioe i
m’hiex il-legittimu kontradittrici. Sabiex il-Qorti titratta tali
eccezzjoni kellha bil-fors tivverifika jekk il-persuna citata
bhala konvenuta kienitx verament u materjalment involuta
fin-negozju li skond is-socjeta attrici holqot ir-relazzjoni
guridika li minnha twieldet I-azzjoni fit-termini proposti.

F'kaz imbaghad li din il-Qorti tistabilixxi li s-socjeta
konvenuta citata hija |-persuna idoneja biex tirrispondi
ghat-tabiet attrici in kwantu dawn ikunu jaddebitaw
obligazzjoni, allura imbaghad sta ghas-socjeta attrici
tissodisfa lil-Qorti illi I-eccezzjonijiet tas-socjeta konvenuta
ma’ humiex validi skond il-ligi.

Minn ezami tad-dokumentazzjoni esebita mis-socjeta
attrici u cioe minn ezami tad-dokumenti AG1 sa AGS8
jirrizulta li l-invoices tas-socjeta attrici Costa Brava
Company Limited kienu qged jigu indirizzati lis-socjeta
Dormax Company Limited u mhux indirizzati lis-socjeta
konvenuta Dormax Promotional Printing Limited. Huwa
biss id-Dok. AG9 li huwa statement datat 18 ta’ Marzu,
2003 li huwa indirizzat lis-socjeta konvenuta kif imharrka.
Dwar dan ma jirrizultax li hemm kontestazzjoni mill-
partijiet. Langas ma huwa kontestat il-kontenut tal-

invoices, li minn gari taghhom jirrizulta illi I-merkanzija
kienet inbieghet bejn Frar u Settembru, 1999.

llli skond id-dokumentazzjoni esebita mir-rapprezentant
tar-registratur tal-Kumpaniji fit-12 ta’ Ottubru, 2005 u
senjatament skond il-memorandum and articles of
association tas-socjeta konvenuta Dormax Promotional

Printing Limited, ghandu jirrizulta illi I-istess socjeta
konvenuta giet registrata fid-29 ta’ Dicembru, 2000.
Ghalhekk jidher li is-socjeta konvenuta ma kellhiex

x'tagsam man-negozju de quo.

i 1-Qorti tirrileva illi kif gew prodotti |-provi da parti tas-
socjeta attrici, zgur li dawn ma jistghux jagevolaw it-tezi
imressga minnha u cioe li Dormax Company Limited
kellha taghti xi flus lilha u dan peress illi anke minn dak li
xehed Clifford Micallef nhar [-1 ta® Novembru, 2006
“‘Dormax Co. Ltd pero gatt ma ezistiet”.

llli s-socjeta attrici irnexxilha biss tipprova illi d-debitur
taghha kienet Dormax Company Limited socjeta li irrizulta
li gatt ma ezistiet u ghalhekk wisq inqas innegozjat. Dan il-
fatt, kif diga inghad huwa ikkonfermat mill-istess Clifford
Micallef, meta qal illi I-ebda kumpanija b’dak |-isem ma
gatt ezistiet.

Mill-banda I-ohra, is-socjeta attrici ma irnexxilhiex tipprova
a sodisfazzjoni tal-Qorti illi is-socjeta konvenuta kellha b’xi
mod tagsam ma dan id-debitu.

[l ghalhekk din il-Qorti sejra takkolji I-ewwel eccezzjoni
tas-socjeta konvenuta.

GHALDAQSTANT il-Qorti filwaqt li geghda tilga I-ewwel
eccezzjoni tas-socjeta konvenuta fis-sens li ged tiddikjara
li s-socjeta konvenuta ma hijiex il-legittimu kontradittur
tas-socjeta attrici, tastjeni mill-tiehu konjizzjoni ulterjuri tal-
eccezzjonijiet I-ohra imresga mill-istess socjeta konvenuta
u konsegwentement tilliberaha mill-osservanza tal-
gudizzju.

Bl-ispejjes tal-kawza ghandhom jigu sopportati fl-intier
taghhom mis-socjeta attrici.

< Sentenza Finali >

